
Kempen Kesedaran Awam Pengurusan Sisa Pepejal: Analisis Kempen Berasaskan 
 Pendekatan Islam Dalam Kalangan Masyarakat Islam di Kelantan

ABSTRAK

Pengurusan  sisa  pepejal  telah menjadi  satu  masalah  alam  sekitar  yang serius  di 
 bandar-bandar  utama  di  seluruh  dunia,  termasuk  bandar-bandar  di  Malaysia.  Negeri 
 Kelantan  turut  menghadapi  masalah  yang  sama  dengan  kadar  penjanaan  sisa  yang 
 semakin  meningkat,  manakala  kualiti  pengurusan  yang  masih  lagi  rendah.  Walaupun 
 pelbagai  kempen  kesedaran  telah  dilancarkan  oleh  pihak  kerajaan,  namun  gagal 
 mengubah  sikap  dan  tingkah  laku  negatif  masyarakat  awam.  Krisis  pengurusan  sisa 
 pepejal lebih berkait dengan persoalan etika dan moral manusia. Oleh itu, suatu kaedah 
 yang  sesuai  untuk  menyelesaikan  krisis  ini  selain  daripada  kaedah  sedia  ada  ialah 
 melalui  pendekatan  agama.  Kajian  ini  bertujuan  mengenal  pasti  sikap  dan  penerimaan 
 masyarakat  Islam  terhadap  aplikasi  pendekatan  Islam  dalam  kempen  kesedaran 
 pengurusan  sisa  pepejal.  Sebelum  itu,  kandungan  kempen semasa  meliputi  pendekatan 
 kempen, saluran media dan tema-tema slogan kempen turut dikaji bagi mengukur tahap 
 keberkesanannya.  Bagi  mencapai  matlamat  ini,  satu  kajian  dijalankan  terhadap  520 
 responden  dalam  kalangan  masyarakat  Islam  di  Kelantan.  Kajian  yang  dijalankan  di 
 antara  September  sehingga  Disember  2012  ini  memilih  sampel  kajian  secara  rawak  di 
 tiga kategori  berasaskan  lokasi  Pihak  Berkuasa  Tempatan  di Kelantan  (bandar,  pinggir 
 bandar dan luar bandar). Kajian ini menggunakan pendekatan kuantitatif deskriptif dan 
 statistik inferensi bagi menganalisis data kajian menggunakan perisian SPSS versi 20.0. 


Dapatan  kajian  menunjukkan  kempen  kesedaran  semasa  di  Kelantan  adalah  sederhana 
 (skor  min  3.09),  dengan  sesetengah  saluran  media  kempen  seperti  media  baru  dan 
 media sosial gagal berfungsi secara efektif. Manakala sikap dan penerimaan responden 
 terhadap  kempen  kesedaran  berasaskan  aplikasi  pendekatan  Islam  adalah  tinggi  (skor 
 min  4.10).  Responden  juga  bersikap  positif  terhadap  penggunaan  saluran  media  Islam 
 dan  tema-tema  slogan  kempen  berasaskan  Islam  dianggap  lebih  berkesan  berbanding 
 saluran  media  dan  tema-tema  kempen  yang  lain.  Analisis  korelasi  pula  menunjukkan 
 terdapat  hubungan  signifikan  positif  antara  pengetahuan  pengurusan  sisa  pepejal 
 menurut  Islam  dengan  sikap  dan  penerimaan  terhadap  kempen  berasaskan  Islam. 


Analisis  Regresi  Pelbagai  pula  menunjukkan  pengetahuan  pengurusan  sisa  pepejal 
menurut  Islam memberikan sumbangan relatif tertinggi terhadap sikap dan penerimaan 
kempen  kesedaran  berasaskan  aplikasi  pendekatan  Islam.  Kajian  ini  merumuskan  satu 
struktur  model  kesedaran  pengurusan  sisa  pepejal  berasaskan  pendekatan  Islam  yang 
boleh  digunakan  dalam  membangunkan  kesedaran  Masyarakat  Islam  ke  arah  amalan 
pengurusan sisa pepejal mapan selaras dengan prinsip-prinsip alam sekitar Islam. Kajian 
ini  seterusnya  mengemukakan  beberapa  cadangan  dan  antara  yang  utama  ialah 
mencadangkan  kepada  pihak  berkepentingan  mengambil  kira  dan  menilai  peranan 
agama  (Islam),  terutamanya  dalam  merancang  kempen  kesedaran  yang  lebih  berkesan 
dalam kalangan masyarakat Islam. 



(24)Public Awareness Campaign of Solid Waste Management: Analysis The 
 Campaign Based on Islamic Approaches Among Muslim Community in Kelantan

ABSTRACT

Solid waste management has become a serious environmental problem of major 
 cities  all  over  the  world,  including  the  cities  of  Malaysia.  Kelantan  State  also  faces 
 similar  problems  with  a  drastic  increase  in  waste  generation  and  low  of  quality 
 management. Despite various awareness campaigns have launched by the government, 
 however  the  campaigns  were  not  effective  to  change  the  negative  attitudes  and 
 behaviours  among  the  public.  The  problem  of  waste  management  more  relates  to  the 
 problems  of  ethics  and  human  morality.  Hence,  an  appropriate  method  to  solve  this 
 crisis other than existing methods is the religion approaches. The purpose of this study 
 is  to  identify  the  attitude  and  acceptance  of  the  Muslim  Community  towards  the 
 application  of  the  Islamic  approaches  in  public  awareness  campaign  of  solid  waste 
 management.  Prior  to  that,  the  current  campaign  content  of  the  campaign  approaches, 
 the media and slogan themes for the campaign was also surveyed to measure the level 
 of its effectiveness. To achieve this aim, a survey was carried out N=520 respondents in 
 the  Islamic  community  in  Kelantan,  between  September  and  December  2012,  which 
 randomly selected from three categories based on Local Authority location; urban, sub- 
 urban  and  rural.  This  study  uses  the  descriptive  and  inferential  statistic  to  analyse 
 survey data  using SPSS version 20.0.  The results demonstrated that  the current  public 
 awareness  campaign  in  Kelantan  was  at  a  moderate  level  (means=3.09)  and  few 
 communication  media  campaigns  such  as  The  New  Media  and  Social  Media  failed  to 
 be  delivered  well  to  the  target.  Meanwhile,  the  attitude  and  acceptance  of  the 
 respondents towards the campaign based on the application of the Islamic approaches is 
 high (mean score 4.10). Respondents also showed a positive reaction towards the usage 
 of Islamic media channels as the medium of campaigns and the slogan based on Islamic 
 principles is considered more effective compared  to other themes. Pearson Correlation 
 analysis  showed  that  there  is  a  significant  positive  correlation  between  knowledge  of 
 solid  waste  management  in  accordance  with  Islam  and  the  attitude  and  acceptance 
 towards  the  application  of  the  Islamic  approaches  in  public  awareness  campaign. 


Multiple regression analysis showed that, knowledge of Islamic waste management had 
relatively the highest contribution to attitude and acceptance toward campaign based on 
the application on Islamic approaches. The fundamental contribution of the study is the 
formulation  a  structural  model  of  public  awareness  campaign  based  on  Islamic 
approaches  that  can  be  applied  to  develop  Muslim  society  toward  sustainable  waste 
management  in  line  with  Islamic  environmental  principles.  This  study  concludes  with 
several  recommendations,  most  importantly,  there  is  a  need  for  government  and  all 
stakeholders  to  consider  and  evaluate  the  role  of  religion  (Islam),  especially  in 
designing a more effective awareness campaign among the Muslim society. 

BAB 1 


PENDAHULUAN

1.1  Pengenalan 


Bab  ini  menerangkan  beberapa  perkara  asas  berhubung  dengan  kajian 
 yang  dijalankan.  Ia  dimulai  dengan  perbincangan  mengenai  latar  belakang  kajian 
 meliputi  krisis  pengurusan  sisa  pepejal  dan  kaitannya  dengan  kemerosotan  alam 
 sekitar,  kemunculan  teori-teori  etika  dan  tingkah  laku  alam  sekitar  dan  potensi 
 pengaruh  agama  dalam  membendung  krisis  manusia  dan  alam  sekitar.  Selanjutnya 
 membincangkan  permasalahan  kajian  secara  mendalam,  menyenaraikan  persoalan 
 kajian, objektif kajian  dan hipotesis kajian. Selain itu, perkara-perkara  yang  menjadi 
 batasan  kajian,  justifikasi  kajian  dan  kepentingan  kajian  turut  dibincangkan. 


Bahagian  ini  diakhiri  dengan  huraian  definisi  operasional  kajian  dan  organisasi 
kajian sebagai panduan kepada pembaca. 

